
Xilola XAYITOVA  
Buxoro davlat universiteti 

matematik analiz kafedrasi oʻqituvchisi 

 

OʻRTA MAKTAB MATEMATIKA FANINING “MATNLI MASALALAR VA ULARNI 

YECHISH USULLARI” MAVZUSINI OʻQITISHDA MUAMMOLI TA’LIM METODIDAN 

FOYDALANISH 
 

Yangi pedagogik texnologiya ta’limning ma’lum maqsadga yoʻnaltirilgan shakli, usuli va vositalarining 

mahsulidir. Kuzatuvlar shuni koʻrsatadiki, aksariyat hollarda ta’lim muassasalarida ta’lim beruvchi dars 

jarayonida faqat oʻzi ishlaydi, ta’lim oluvchilar esa kuzatuvchi boʻlib qolaveradi. Ta’limning bunday 

koʻrinishi oʻquvchilarning aqliy tafakkurini oʻstirmaydi, faolligini oshirmaydi, ta’lim jarayonidagi ijodiy 

faoliyatini soʻndiradi. Oʻquv jarayonlarida muammoli ta’lim texnologiyalarini tashkil etish va boshqarish, 

muammoli ta’lim usullari - oʻquvchilarning muammoni toʻliq tushunib yetishiga erishish, ularni hal eta 

olishga oʻrgatish ijodiy tafakkuri va ijodiy qobiliyatlarini oʻstirishdan iboratdir. Maqolada shu holatlar 

batafsil yoritilgan. 

Kalit soʻzlar: ilmiy izlanish metodi, muammoli ta’lim metodi, birlik xususiyatlar, umumiy jihatlar. 

В данной статье подробно рассматривается и анализируется результаты следующих 

рассудков. Новая педагогическая технология - это продукт целенаправленных форм, методов и 

средств обучения. Наблюдения показывают, что в большинстве случаев в учебных заведениях учитель 

в процессе обучения работает один, а ученики остаются наблюдателями. Такое обучение не 

повышает интеллектуальное мышление учащихся, а ослабляет их творческую активность в учебном 

процессе. Организация и управление проблемными технологиями обучения, в процессе обучения 

проблемные методы обучения - для достижения полного понимания проблемы, для обучения 

школьников их решению, для развития творческого мышления и творческих способностей.  

Ключевые слова: метод исследования, метод проблемного обучения, единицы-признаки, общие 

аспекты. 

New pedagogical technology is a product of goal-oriented forms, methods and tools of education. 

Observations show that in most cases, in educational institutions, the teacher works alone during the teaching 

process, and the learners remain observes. This kind of education does not increase the intellectual thinking 

of students, does not increase their activity, does not extinguish their creative activity in the educational 

process. The organization and management of problem-based learning technologies, in the learning process, 

problem-based learning methods-to achieve a full understanding of the problem, to teach pupils to solve them, 

to develop creative thinking and creative abilities. 

Key words: research method, problem-based learning ‘method, unit-features, general aspects. 

 

Yangi pedagogik texnologiya ta’limning ma’lum maqsadga yoʻnaltirilgan shakli, usuli va vositalarining 

mahsulidir. Kuzatuvlar shuni koʻrsatadiki, aksariyat hollarda ta’lim muassasalarida ta’lim beruvchi dars 

jarayonida faqat oʻzi ishlaydi, ta’lim oluvchilar esa kuzatuvchi boʻlib qolaveradi. Ta’limning bunday koʻrinishi 

oʻquvchilarning aqliy tafakkurini oʻstirmaydi, faolligini oshirmaydi, ta’lim jarayonidagi ijodiy faoliyatini 

soʻndiradi. Oʻquv jarayonlarida muammoli ta’lim texnologiyalarini tashkil etish va boshqarish, muammoli 

ta’lim usullari - oʻquvchilarning muammoni toʻliq tushunib yetishiga erishish, ularni hal eta olishga oʻrgatish 

ijodiy tafakkuri va ijodiy qobiliyatlarini oʻstirishdan iboratdir. 

Asosiy qism. Muammo - keng ma’noda oʻrganish, hal qilishni talab qiladigan murakkab nazariy yoki 

amaliy savoldir. Fanda har qanday hodisa, obyekt, jarayonlarni tushuntirishda qarama-qarshi pozitsiyalar 

koʻrinishida ishlaydigan va uni hal etish uchun yetarli nazariyani talab qiladigan qarama-qarshi vaziyatdir. 

Muammoni quyidagicha shakllantirish mumkin: “Men nimani bilaman, qanday ekanligini bilmayman”, ya’ni 

nimaga erishish kerakligi ma’lum, ammo buni qanday amalga oshirish noma’lum. 

Muammoli ta’lim – ta’lim jarayonini olib borishda oʻquvchilar oldiga yechish uchun muammoni 

qoʻyish orqali muammoli vaziyatni vujudga keltirish va mashg’ulot davomida uning yechimini topish 

demakdir. Muammo oʻqituvchi tomonidan yoki oʻquvchilar tomonidan qoʻyilishi mumkin. 

Quyida oʻrta maktab matematika fanining “Matnli masalalar” mavzusini oʻqitishda muammoli ta’lim 

metodidan foydalanishning afzalliklari keltirib oʻtilgan. 

Ma’lumki, masala bu kundalik hayotimizda uchraydigan vaziyatlarning tabiiy tildagi ifodasidir. Masala 

asosan uch qismdan iborat boʻladi: 

1. Masalaning sharti - oʻrganilayotgan vaziyatni xarakterlovchi ma’lum va noma’lum miqdoriy 

qiymatlar hamda ular orasidagi miqdoriy munosabatlar haqidagi ma’lumot demakdir. 

2. Masalaning talabi - masala shartidagi miqdoriy munosabatlarga nimani topish kerakligini ifodalash 

demakdir. 

3. Masalaning operatori - masala talabini bajarish uchun shartdagi miqdoriy munosabatlarga nisbatan 

bajariladigan amallar yig’indisi. 

Tenglama tuzish orqali masala yechish, masala talabida soʻralgan miqdorni imkoniyati boricha biror 

harf bilan belgilash, masala shartida qatnashayotgan boshqa miqdorlarni belgilangan harf orqali ifodalash, 

masala shartida koʻrsatilgan miqdoriy munosabatlarni, amallarning mantiqan toʻg’ri ketma-ketligi orqali 

ifodalaydigan tenglama tuzish va uni yechish orqali masalaning talabini bajarish demakdir [1]. 

Hozirgi zamon didaktikasida masala va misollarning bajaradigan funksiyasini quyidagi turlarga ajratish 

mumkin: ta’limiy, tarbiyaviy hamda rivojlantiruvchi.  

Masalaning ta’limiy funksiyasi. Masalaning ta’limiy funksiyasi asosan maktab matematika kursida 

oʻrganiladigan nazariy ma’lumot, matematik tushuncha, aksioma, teorema va matematik xulosalar, qonun-

qoidalarning aniq masala yoki misollarga tatbiqi natijasida oʻquvchilarda mustahkam matematik bilim va 

malakalar hosil qilish orqali amalga oshiriladi.  

Maktab matematika kursidagi masala yoki misollarni yechish oʻquvchilarda matematik malaka va 

koʻnikmalarni shakllantiribgina qolmay, balki olingan nazariy bilimlarni amaliyotga tatbiq qila olishini ham 

koʻrsatadi. Agar oʻqituvchi kvadrat tenglama mavzusini oʻtib, uni mustahkamlash jarayonida kvadrat 

tenglamaga keltiriladigan masalalarni yechib koʻrsatsa, oʻquvchilarni ana shu kvadrat tenglama 

tushunchasining tatbiqi haqidagi fikri oʻquvchilar ongida shakllanadi. 

Muhokamalar va natijalar. Muammoli ta’lim metodining bosh maqsadi - oʻquvchilarning muammoni 

toʻliq tushunib yetishiga erishish va ularni hal eta olishga oʻrgatishdan iborat. Quyidagi masalani yechishda 

ham muammoni toʻg’ri talqin etish uni yechish sari qoʻyilgan asosiy qadam boʻlib hisoblanadi [2]. 

1-masala. Sport formasi sotib olish uchun ikki komandaning har biriga 84 ming soʻmdan pul ajratildi. 

Komandalardan birining olgan har bir formasi ikkinchi komandaning olgan formasidan 2 ming soʻm arzon 

boʻlgani uchun u bitta ortiq sport formasi oldi. Har bir komanda nechtadan sport formasi olgan? 

Pedagog tomonidan masalaning ma’lum va noma’lum jihatlari toʻg’risida ma’lumotlar berib oʻtiladi. 

Yaratilgan muammoli vaziyatni yechish asosida masalani yechish uchun qilinadigan amallar rejalashtirilib 

olinadi. Shundan soʻng, oʻquvchilar tomonidan reja asosida masala yechiladi. 

𝑥 – birinchi komanda olgan bitta formaning narxi; 

 - ikkinchi komanda olgan bitta formaning narxi, 

 - birinchi komanda olgan formalar soni, 

 - ikkinchi komanda olgan formalar soni. 

Masala shartida ikkinchi guruh olgan formalarning narxi arzon boʻlgani uchun u birinchi guruhga 

qaraganda bitta ortiq forma olgani aytilgan. Shu asosda biz sport formalarining soniga nisbatan quyidagi 

tenglamani tuzishimiz mumkin: 

, 

, 

, 

, 
84

14
=6 

dona, birinchi komanda olgan formalar soni; 
84

12
=7 

dona, ikkinchi komanda olgan formalar soni; 

Masalaning tarbiyaviy funksiyasi. Masalaning tarbiyaviy funksiyasi oʻquvchilarda dialektik-

materialistik dunyoqarashni shakllantiradi hamda ularni mehnatga muhabbat ruhida tarbiyalaydi. Bizga 

ma’lumki, matematika fanining oʻrganadigan obyekti materiyadagi narsalarning fazoviy formalari va ular 

orasidagi miqdoriy munosabatlarni oʻrganishdan iboratdir. Shunday ekan, fazoviy formalari va miqdoriy 

munosabatlar orasidagi bog’lanish analitik ifodalangan formula bilan yoziladi. Ana shu formulani kundalik 

hayotimizdagi elementar masalalarni yechishga tatbiqi oʻquvchilarda dialektik-materialistik dunyoqarashni 

shakllantiradi. Albatta, oʻqituvchi bu yerda bilish prinsipiga asoslangan boʻlishi kerak. ”Jonli mushohadadan 

abstrakt tafakkur va undan amaliyotga borish kerak”. 

Matematika darsida yechiladigan masalalar orqali oʻquvchilarni mehnatga muhabbat ruhida tarbiyalash 

mumkin. Buning uchun oʻqituvchi halol va mehnatni ulug’laydigan masalalarni tanlashi lozim.  

2-masala. Ikki ishchi ma’lum muddatda 120 ta detal tayyorlashlari kerak edi. Ishchilardan biri 

ikkinchisiga qaraganda soatiga 2 tadan ortiq detal tayyorlab topshiriqni 5 soat oldin bajardi. Har bir ishchi 

soatiga nechtadan detal tayyorlagan? 

Yuqoridagi masala kabi bunda ham muammoli vaziyat yuzaga keltirish, oʻquvchilarga masala 

mohiyatini toʻla yorita olish muhim ahamiyat kasb etadi. Masalada vaqt birligida ishchining tayyorlagan 

detalini topish talab etilgan. Bunda masala tenglamasi quyidagicha tuziladi. 

Yechish:  

 - birinchi ishchini ishlagan vaqti,  - ikkinchi ishchini ishlagan vaqti, 

 - birinchi ishchi tayyorlagan detallar soni,  - ikkinchi ishchi tayyorlagan detallar soni. 

Tenglama quyidagidan iborat boʻladi: 

, 

, 

, 

, 

, 

; ; . 

Bulardan birinchi ishchi 20 soat, ikkinchi ishchi 15 soat ishlagani kelib chiqadi. 

 

ta birinchi ishchi 1 soatda tayyorlagan detallar soni; 

 ta 

ikkinchi ishchi 1 soatda tayyorlagan detallar soni. 

Masala yechib boʻlgandan keyin oʻqituvchi masala mohiyatini quyidagi tartibda tushuntirishi mumkin. 

Agar biror kishi biror topshirilgan ishni ortig’i bilan bajarsa, uning mehnat unumi ortib, unga toʻlanadigan haq 

ham ortib boradi. Bu oʻquvchilarni halol, mehnatga muhabbat, ruhida tarbiyalaydi [3]. 

Xulosa. Muammoli ta’limning amaliyotga qoʻllashning asosiy masalalaridan biri oʻrganilayotgan 

mavzu bilan bog’liq muammoli vaziyat yaratish bilan bog’liq. Turli oʻquv fanlari boʻyicha oʻqituvchilar 

darslar jarayonida muammoli vaziyatlar hosil qilishni va ularni yechish usullarini oldindan koʻzda tutishlari 

kerak. Yuqoridagi masalalar haqida tasavvurga ega boʻlish uchun avvalo ularning xossalarini yoritib berish 

oʻqituvchi tomonidan amalga oshirilib, soʻngra bir-biriga muvofiq xususiyatlarini izlashni esa oʻquvchi 

ixtiyoriga havola qilish dars jarayonida muammoli vaziyat yaratishga va natijada oʻquvchini mustaqil 

fikrlashga undaydi. Bu esa oʻz-oʻzidan oʻtilayotgan dars sifatiga ijobiy ta’sir koʻrsatadi. Matematika fanini 

oʻrganish ziyraklik bilan bir qatorda, oʻziga xos ijodkorlikni talab qiladi. Bu jozibador fanni oʻrganishda turli 

ilmiy izlanish metodlaridan foydalanish oʻquvchining duch kelishi mumkin boʻlgan muammo va toʻsiqlarni 

yengishiga koʻmak beradi. 

Shu oʻrinda aytish joizki, “Matematik analiz” kafedrasi professor-oʻqituvchilari tomonidan Oʻzbekiston 

Respublikasi Prezidentining 2020-yil 7-maydagi “Matematika sohasidagi ta’lim sifatini oshirish va ilmiy-

tadqiqotlarni rivojlantirish chora-tadbirlari toʻg‘risida”gi PQ-4708-son Qarori ijrosini ta’minlash va 

matematikani boshqa fanlar bilan integratsiyasini faollashtirish maqsadida bir qator ilmiy izlanishlar olib 

borilmoqda. Ular jumlasiga [4-15] maqolalarni sanab oʻtish mumkin. 

